
Todos os que desde hai mais de 30 anos levamos estudando, aprendendo e experi-
mentando o dereito parlamentario en Espafia sabiamos da amplitude de cofiece-
mentos e do bo facer do profesor e letrado maior do Parlamento de Cantabria Angel
L. Sanz Pérez.

Como léxico corolario da stia magnifica traxectoria profesional, aparece agora
nunha coidada edicién o seu tratado sobre os fundamentos do dereito parlamentario
espanol.

Fundamentos de derecho parlamentario espanol

Tratase dun completo manual no que, ao longo de mais de seiscentas paxinas e
cinco capitulos loxicamente estruturados, o autor da conta dos que denomina funda-
mentos do parlamento actual: o fundamento normativo referido as fontes do dereito
parlamentario; o fundamento temporal que lle da pé para o estudo e comentario das
vicisitudes do inicio e fin da vida do parlamento; o fundamento estatutario baixo cuxo
paraugas estuda dereitos, deberes da camara e dos seus integrantes; o fundamento
organico no que se detén na tipoloxia organizativa dos lexislativos; e, por tltimo, o
que denomina fundamento funcional, onde trata en detalle as funciéns de control e
lexislativa e fai un excurso de grande interese sobre a técnica lexislativa.

Obviamente, son moitas as cuestions que poden destacarse deste libro, e aqui
detereime soamente naquelas que, ao meu xuizo, Angel Sanz presenta como claves
ou defende con maior fincapé en toda a stia argumentacion.

Cando analiza o sistema de fontes do dereito parlamentario, o autor coincide coa
doutrina espafiola ao resaltar a flexibilidade como un trazo definitorio do dereito
parlamentario. Esta constatacion 1évao a recofiecer a base comin das aplicacions do
dereito fundamental do artigo 23 da Constitucion tamén ao ambito dos regulamentos
parlamentarios das comunidades auténomas. Asi, tras unha prolixa analise das fontes
histdricas do dereito comparado autondémico, afirma con acerto que a xustificacion
ultima da autonomia normativa do parlamento esta no estado democratico e nas sdas
garantias de pluralismo politico, pois, “en definitiva, a razén do dereito parlamenta-
rio é a proteccién das minorias”. Polo tanto, a tan citada dispoiiibilidade das normas
que integran o dereito parlamentario non podera ser aplicada cando non xurda da
unanimidade dos integrantes da camara ou poidan derivar efectos limitativos dos
dereitos de terceiros ou dos integrantes do parlamento.

Sanz mostra a sda perplexidade pola escasa regulacién das Cortes Xerais como
6rgano constitucional fora do previsto no artigo 72 e simase a critica dos estudosos
do dereito parlamentario autonémico cando lembra o inconveniente que supuxo a
copia mimética do Regulamento do Congreso dos Deputados nas camaras territoriais.
Tratase dun fenémeno que resultou disfuncional no nacemento do dereito parlamen-
tario autonémico pero que hoxe en dia debe matizarse polas numerosas adaptacions
que sufriron os textos territoriais que os apartan cada vez mais do “modelo Cortes”.

Arecepcion do costume como fonte do dereito parlamentario no modelo espafiol
esperta reticencias para o noso autor, que non comparte a sda acollida aperturista
por parte da doutrina espafiola e estranxeira. As citas xurisprudenciais que achega
poiien de manifesto como o noso Tribunal Constitucional admitiu o valor das normas
consuetudinarias sempre co limite expreso do respecto da legalidade parlamentaria
e en aplicacién indubidable do previsto no artigo 9.1 da Constitucion.

Como grande estudoso do dereito electoral, o profesor cantabro procede a ana-
lizar os condicionantes lexislativos das elecciéns en Esparia e entende superflua
a prevision de supletoriedade que a Lei organica do réxime electoral xeral dispén
respecto da lexislacion electoral das comunidades autonomas. Mais ala de conside-
racions dogmaticas, no manual pondérase a solucion dada no Pais vasco e en Galicia

en relacion coa xestion e a situacion da crise ocasionada polo COVID-19 respecto a
procesos electorais xa convocados.

Sen dubida, a parte que Sanz exp6n cunha precision e concrecién mais meritorias
é areferida ao estatuto xuridico da camara e dos seus membros. O autor entende que
a regulacion do procedemento prevista nos regulamentos parlamentarios para a
suspension temporal no exercicio das funciéns parlamentarias é moi pobre e insu-
ficiente, e demanda polo tanto, lege ferenda, a sia modificacion. Na stia analise das
prerrogativas parlamentarias, que entende xustificadas, recordanos a doutrina do
Tribunal Supremo, que declara a stia inadaptabilidade respecto de actos parlamen-
tarios de orde interna que non estan conectados coa funcién politica do parlamento
e que por iso se atopan sometidos a pleno control xudicial.

Como profundo cofiecedor da practica parlamentaria, comparte a opiniéon do an-
tigo secretario xeral das Cortes Ignacio Astarloa acerca da necesidade de eliminar a
maioria das restricions as solicitudes de informacién e documentacion ao Goberno,
“obxectivando as causas que xustifiquen o seu incumprimento e prevendo conse-
cuencias para o caso de negativa inxustificada”.

No seu comentario da organizacién parlamentaria, o autor é consciente de que
a pureza de modelos organizativos non é aplicable aos parlamentos, xa que todos
constatamos que na actualidade a complexidade organica é a nota predominante no
parlamento. Iso implica que os 6rganos non son dependentes xerarquicamente entre
si “nin dunha forma funcional nin xerarquica”.

Letrado parlamentario de grande experiencia, defende o papel que debe ter o
relatorio para a mellora técnica do texto lexislativo, ainda que se mostra un tanto
decepcionado polos froitos que na actualidade produce ese 6rgano de traballo.

Chegados ao capitulo V da obra, o autor explica en detalle as circunstancias que
condicionan as funciéns parlamentarias e admite con claridade que a democracia
representativa deixou escasos ambitos a viabilidade da democracia directa. Este
aspecto recofiece que é debido fundamentalmente ao papel destacadisimo que en
Occidente tefien os partidos politicos. Neste sentido, e analizando as vias a través
das que o parlamento deposita a stia confianza no Goberno, Angel Sanz pon de ma-
nifesto como a racionalizacion do parlamentarismo influiu na mocién de censura
dificultando a stia presentacion e aprobacion.

A sta analise das interpelacions parlamentarias fai que o profesor cantabro asente
con claridade o seu criterio de que, por seren obxecto destas, as actuacions do exe-
cutivo debe entenderse que non poden ser obxecto das interpelacions as cuestions
relativas ao partido politico que sustenta o goberno, a outros partidos, a gobernos
anteriores ou a cuestions que non dependan da actuacion politica ou da accion ad-
ministrativa do Goberno. Asi o asevera a luz da STC 68/2020, do 29 de xufio. Pola
contra, recoflece a laxitude que as camaras aplican ao requisito do contido da inter-
pelacion sobre unha cuestion de politica “xeral” e que todos os que traballamos en
parlamentos autonémicos compartimos sen dibida ningunha.

A analise da funcion lexislativa condiceo a analizar o papel do parlamento como
produtor de dereito. Deste xeito, pon sobre a mesa o problema de determinar cando

unha lei é inconstitucional por un vicio de procedemento. Angel Sanz recofiece que
ningunha achega doutrinal resolveu este problema con caracter definitivo. Por todo
iso, compre que o Tribunal Constitucional afronte esta cuestién o antes posible.

Finalmente, hai que recofiecer o esforzo expositivo e sintético que este tratado
leva a cabo no referido a condensacién dos criterios esenciais da técnica lexislativa
en Espafia. E de agradecer o traballo nesta materia do autor que, non obstante, se
mostra mais escéptico acerca dos logros obtidos en ambitos como o da avaliacion
lexislativa, onde comparte opinién co seu compafieiro no Parlamento de Cantabria
Luis Gonzalez del Campo e demanda a necesidade de que o parlamento non renuncie
a implicarse e a participar activamente no reto que supdn a avaliacién e o impulso
das politicas publicas.

